
በኢትዮጵያ የተሻለ የተግባቦት ሥርዓት መዘርጋት ሕይወት አድን ሊሆን ይችላል 

የአሜሪካ ዓለም አቀፍ ልማት ኤጀንሲ አዲስ መርሀ ግብር የጤና ተግባቦት ሥርዓትን አቅም 
በመገንባት የኢትዮጵያን የኅብረተሰብ ጤና ይቀይራል 

 

አዲስ አበባ፣ኢትዮጵያ፤የካቲት 30 ቀን 2008 ዓ.ም.፡- የአሜሪካ ዓለም አቀፍ ልማት 
ኤጀንሲ(USAID) የመጀመሪያው ዓለም አቀፍ የማኅበራዊና ሥነባህሪያዊ ተግባቦት ለውጥ     
(International Social and Behavior Change Communication Summit) ጉባኤ 
መካሄዱን ተከትሎ፤ ከኢትዮጵያ የጤና ጥበቃ ሚኒስቴር ጋር በመሆን በኢትዮጵያ በመረጃ ላይ 
የተመረኮዘ የጤና ተግባቦት ሥርዓትን  ለመዘርጋት የሚረዳ “ተግባቦት ለጤና” የተሰኘ አዲስ 
መርሀ ግብር ዘረጋ፡፡ መርሀ ግብሩ ኅብረተሰቡ በ ሥነ ተዋልዶ፣በእናቶችና ህፃናት 
ጤና፤በወባ፣በሳንባ ነቀርሳ፣በውሃ፣በግልና በአካባቢ ንጽሕና አጠባበቅ፣ከእናት ወደ ልጅ 
በሚተላለፍ የኤች አይ ቪ ቫይረስና በሥርዓተ ምግብ ዙሪያ የተሻለ ግንዛቤ እንዲኖረው 
ያደርጋል፡፡ 
 
ይህ የአምስት ዓመት መርሀ ግብር የጤና አገልግሎት አጠቃቀምን በሚመለከት የግለሰቦችንና 
የማህበረሰቡን ዕውቀት፣አመለካከትና የዕለት ተዕለት ተግባራት ይቀይራል ተብሎ ይጠበቃል፡፡ 
በተጨማሪም መርሀ ግብሩ የተሻለ ቅንጅት በመፍጠር በአሁኑ ሰዓት እየተደረጉ ያሉ ጥረቶች 
እንዲጠናከሩና ቀጣይነት እንዲኖራቸው ከማስቻል አኳያ፤ደረጃቸውን ከጠበቁ ፕሮግራሞች 
የተገኙ መረጃዎችና ግኝቶች፣ እንዲሁም የቴክኒክ አቅምን በማጠናከርና በተለያዩ ዘርፎች 
መካከል ቅንጅትን በመፍጠር ረገድ ወሳኝ ሚና ይኖረዋል፡፡ 
 
መርሀ ግብሩ በይፋ በተጀመረበት ወቅት የአሜሪካ ዓለም አቀፍ ልማት ኤጀንሲ ተጠባባቂ 
ዳይሬክተር ራሞና ኤል ሃምዙይ፡-“ከአምስት ዓመታት በኋላ በቤተሰብም ሆነ በማህበረሰብ ደረጃ 
ሰዎች የተሻለ መረጃ አግኝተው ጤናማ የአኗኗር ዘይቤዎችን በመከተል የተሻለ ሕይወት 
ይመራሉ ብለን እንጠብቃለን” ብለዋል፡፡ 
 
የጤና ጥበቃ ሚኒስቴር የመርሀ ግብሩ ዋና ባለድርሻ ከመሆኑ አንጻር የጤና ተግባቦት 
ሥርዓቱን ከማጠናከርና ተያያዥ እንቅስቃሴዎችን ከማስተባበር አኳያ እንዲሁም የትግበራ 
ስልቶችንና መመሪያዎችን ከማዘጋጀትና ሂደቶች ከማዋሄድና የጥራት ደረጃን ከማረጋገጥ ረገድ 
ግንባር ቀደሙን ሚና ይጫወታል፡፡  
 
የአሜሪካ ዓለም አቀፍ ልማት ኤጀንሲ እና አጋሮቹ በሀገሪቱ ባሉ የጤና ሥርዓት መዋቅሮች 
በየደረጃው ጠንካራ የተግባቦት ሥርዓት እንዲዘረጋ በማድረግ የተግባቦት እስትራቴጂዎችንና 
ተግባራትን ያስተባብራል፤የማዋሄድ ሥራም ይሠራል፡፡ በዚህም የተጠናከረ የጤና ተግባቦት 

ለተጨማሪ መረጃ ቀጥሎ በተመለከተው ቁጥር ይደውሉ፡-011-130-7033 

ድረ-ገጽ፡- http://ethiopia.usembassy.gov 

http://ethiopia.usembassy.gov/


እንዲፈጠር አድርጎ፤ግለሰቦችም ሆነ ማህበረሰቦች ጤናማ ሕይወት የሚመሩበትን ሁኔታ 
ይፈጥራል፡፡ 
 
ተግባቦት ለጤና የተሰኘው ይህ መርሀ ግብር ከአሜሪካ ዓለም አቀፍ ልማት ኤጀንሲ በተገኘ 
የ22.2 ሚሊዮን ዶላር ድጋፍ በጆንስ ሆነፕኪንስ የተግባቦት ፕሮግራሞች ማዕከል መሪነት 
በጤና ጥበቃ ሚኒስቴርና ጆን እስኖው በተሰኘ ኩባንያ ይተገበራል፡፡ 

### 

ለተጨማሪ መረጃ የጆንስ ሆፕኪንስ ዩኒቨርስቲ የተግባቦት ፕሮግራሞች ማዕከል ባልደረባ 
የሆኑትን ሳይመን ሔሊሶ ኩካ ቀጥሎ በተቀመጡት የስልክ አድራሻዎች ያነጋግሩ፡- ስልክ:- 
+251 115 503 584፤ ሞባይል፡- +251 912 506 981፤ simonh@jhuccpeth.org. 
 
                                    ### 

